
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 269 23-01-2025 - ൽ മറുപടിയ്ക്

അനർഹമായി കൈവശം വച്ച മുൻഗണനാ റേഷൻ കാർഡുകള്‍

ചോദ്യം ഉത്തരം

ശ്രീ. സണ്ണി ജോസഫ്
ശ്രീ ജി ആര്‍ അനില്‍

(ഭക്ഷ്യ-പൊതുവിതരണ വകുപ്പ് മന്ത്രി)

(എ)
2021 ജനുവരി മുതൽ 2025 ജനുവരി വരെ

സംസ്ഥാനത്ത് എത്ര വീതം മഞ്ഞ, പിങ്ക് റേഷൻ

കാർഡുകളാണ് അനർഹരുടെ കൈയിൽ ഉണ്ടെന്ന്

കണ്ടെത്തിയത്; ഇവയിൽ എത്ര വീതം

കാർഡുകളാണ് മുൻഗണന ഇതര വിഭാഗത്തിലെ നീല,
വെള്ള കാർഡുകളാക്കി മാറ്റിയത്;

(എ) ഈ സര്‍ക്കാര്‍ അധികാരത്തില്‍ വന്നതിന്‌ ശേഷം

സംസ്ഥാനത്ത്‌ മഞ്ഞ, പിങ്ക്‌ വിഭാഗത്തില്‍ 334552
എണ്ണം റേഷന്‍ കാര്‍ഡുകളാണ്‌ അനര്‍ഹരുടെ

കൈയില്‍ ഉണ്ടെന്ന്‌ കണ്ടെത്തിയത്‌. ഇവയില്‍ AAY
വിഭാഗത്തില്‍ 60503 എണ്ണം കാര്‍ഡുകളും PHH
വിഭാഗത്തില്‍ 274049 കാര്‍ഡുകളും മുന്‍ഗണനേതര

വിഭാഗത്തിൽ മാറ്റിയിട്ടുണ്ട്‌. വിശദാംശങ്ങള്‍

അനുബന്ധമായി ചേര്‍ക്കുന്നു.

(ബി) മുൻഗണനാ കാർഡുകള്‍ അനർഹമാണെന്ന്

കണ്ടെത്തിയതിന്റെ കാരണങ്ങൾ

എന്തൊക്കെയാണെന്ന് വ്യക്തമാക്കാമോ; ഈ
കാരണങ്ങളുടെ അടിസ്ഥാനത്തിൽ മുൻഗണന ഇതര

വിഭാഗത്തിലേക്ക് മാറ്റിയ മഞ്ഞ, പിങ്ക് കാർഡ്

ഉടമകളുടെയും ഇവയിലെ അംഗങ്ങളുടെയും എണ്ണം

വ്യക്തമാക്കാമോ;

(ബി)
18.09.2017-ലെ സര്‍ക്കാര്‍ ഉത്തരവ്‌ (സാധാ)
320/2017/ഭ.പൊ.വി.വ പ്രകാരമാണ്‌
മുന്‍ഗണനാ വിഭാഗത്തിലേക്ക്‌
ഉള്‍പ്പെടുത്തുന്നതിനുള്ള മാനദണ്ഡങ്ങള്‍
സര്‍ക്കാര്‍ നിശ്ചയിച്ചിട്ടുള്ളത്‌. പ്രസ്തുത
നിബന്ധനകള്‍ പിന്നീടു 2018 ലെ സംസ്ഥാന
ഭക്ഷ്യ ഭദ്രതാ ചട്ടങ്ങളുടെ ഭാഗമാക്കിയിട്ടുണ്ട്‌.
ഇപ്രകാരം NFSA സ്റ്റേറ്റ്‌ റൂളില്‍
പരമാര്‍ശിച്ചിട്ടുള്ള ഒഴിവാക്കല്‍ ഘടകങ്ങള്‍
ഉള്‍പ്പെട്ടുവരുന്ന കുടുംബങ്ങളെയാണ്‌
മുന്‍ഗണനാ പട്ടികയില്‍ നിന്നും ഒഴിവാക്കുന്നത്
ഇപ്രകാരം അനര്‍ഹതാ മാനദണ്ഡങ്ങള്‍
ഉള്‍പ്പെട്ടതായി കണ്ടെത്തിയ 60503 AAY
കാര്‍ഡുകളും 274049 PHH കാര്‍ഡുകളും
മുന്‍ഗണനേതര വിഭാഗത്തിലേക്ക്‌ മാറ്റിയിട്ടുണ്ട്‌.
(NPS നീല, NPNS വെള്ള)

ഒഴിവാക്കല്‍ മാനദണ്ഡങ്ങള്‍

a) സര്‍ക്കാര്‍, അര്‍ദ്ധ സര്‍ക്കാര്‍ ജീവനക്കാര്‍,
അദ്ധ്യാപകര്‍, പൊതുമേഖലാ
സ്ഥാപനങ്ങളിലെ ജീവനക്കാര്‍, സഹകരണ
സ്ഥാപനങ്ങളിലെ ജീവനക്കാര്‍, സര്‍വ്വീസ്‌
പെന്‍ഷന്‍കാര്‍ (പാര്‍ട്ട്‌ ടൈം ജീവനക്കാർ,
താൽക്കാലിക ജീവനക്കാര്‍, ക്ലാസ്‌ 4

തസ്തികയില്‍ പെന്‍ഷനായവര്‍, 5,000/-
രൂപയിൽ താഴെ പെന്‍ഷന്‍ വാങ്ങുന്നവര്‍
10,000/- രൂപയില്‍ താഴെ സ്വാതന്ത്ര സമര
പെന്‍ഷന്‍ വാങ്ങുന്നവര്‍ ഒഴികെ)

b) ആദായ നികുതി ഒടുക്കുന്നവര്‍,

c) പ്രതിമാസ വരുമാനം 25000/- രൂപയ്ക്ക്‌
മുകളിലുള്ളവര്‍,

d) സ്വന്തമായി ഒരേക്കറിനുമേല്‍ ഭൂമിയുളളവര്‍
(പട്ടിക വര്‍ഗ്ഗക്കാര്‍ ഒഴികെ)

e) സ്വന്തമായി ആയിരം ചതുരശ്ര അടിക്കുമേല്‍
വിസ്തീര്‍ണ്ണമുളള ഫ്‌ളാറ്റോ വിടോ ഉളളവര്‍.

f) നാല്‌ ചക്ര വാഹനം സ്വന്തമായി ഉള്ളവര്‍
(ഏക ഉപജീവന മാര്‍ഗ്ഗമായ ടാക്‌സി ഒഴികെ)

g) കുടുംബത്തില്‍ ആര്‍ക്കെങ്കിലും വിദേശ
ജോലിയിൽ നിന്നോ സ്വകാര്യ സ്ഥാപന
ജോലിയില്‍ നിന്നോ 25,000/- രൂപയില്‍
അധികം പ്രതിമാസ വരുമാനം ഉളളവര്‍.

(സി) സർക്കാർ, അർദ്ധ സർക്കാർ, സഹകരണ

മേഖലകളിൽ ജോലി ലഭിച്ചിട്ടും മഞ്ഞ, പിങ്ക് റേഷൻ

കാർഡ് അംഗങ്ങളായി തുടരുന്ന എത്ര പേരെയാണ്

2021 ജനുവരി മുതൽ 2025 ജനുവരി വരെ

കണ്ടെത്തിയത്; എന്ത് നടപടികളാണ് ഇവർക്ക്

എതിരെ സ്വീകരിച്ചത്; ഇതിൽ എത്ര പേർ സിവി‍ൽ

സപ്ലൈസ് വകുപ്പിലെ ജീവനക്കാരാണ്; അനർഹമായി

മുൻഗണനാ റേഷൻ കാർഡ് കൈവശം വച്ച

സർക്കാർ ജീവനക്കാർക്ക് എതിരെ വകുപ്പുതല നടപടി

സ്വീകരിച്ചിട്ടുണ്ടോ?

(സി)
സര്‍ക്കാര്‍, അര്‍ദ്ധ സര്‍ക്കാര്‍, സഹകരണ മേഖല

ജീവനക്കാര്‍ ഉള്‍പ്പെടെ അനധികൃതമായി മഞ്ഞ, പിങ്ക്‌
റേഷന്‍ കാര്‍ഡ്‌ കളില്‍ അംഗങ്ങളായിരുന്ന 8335
പേരെയാണ്‌ 2021 ജനുവരി മുതൽ 2025 ജനുവരി

വരെ കണ്ടെത്തിയിട്ടുള്ളത്‌. ഇവരില്‍ നിന്നും

അനര്‍ഹമായി കൈപ്പറ്റിയ റേഷന്‍ സാധനങ്ങളുടെ

കമ്പോള വില ഈടാക്കിയിട്ടുള്ളതാണ്‌. പൊതുവിതരണ

വകുപ്പ്‌ ജീവനക്കാരനായ ഒരാളെ മുന്‍ഗണനാ കാര്‍ഡ്‌
കൈവശം വച്ചിട്ടുള്ളതായി കണ്ടെത്തിയിട്ടുണ്ട്‌ .

സെക്ഷൻ ഓഫീസർ

